GVANGJSIH MINZCUZ BAU

B.2013 Nd.1 Ng.9

bouxbien Mungz Yen faenZCieng ndEi 3

Goeng Saeh Sei Banh

Ciengz raemxrongz he, dongj aen hagdangz
Hulinz Siujyoz loemqlak lo. Liuz yencangj cawjguenj
ndaw yienh vwnzva gyauyuz haenx daiq vunz bae
cazyaw] gij hong dauq hwnj aen hagdangz haenx, coi
gyoengqvunz hwnj hagdangz haenx ganj hong vaiq
di. Mboujliuh mwh roengz bya deng laemx sieng,
soeng( bae yihyen yw.

Vangz Dungh ndaw yienh vwnzgyauban haenx
dingqnyi le, laeglemx bwh ndei haj bak maenz
ngaenz, dajsuenq ciq aen mingzdaeuz bae yawj
yencangj, daeuj biuj gij sim’eiq de. Mboujliuh
yencangj baez raen aen hoengzbau coux cienz neix,
couh sikhaek najlaep naeuz de: “Siuj Vangz ha, geij
ngoenz neix mwngz bae giz deng raemxrongz dongj
haenx gouq cai, sinhoj mwngz lo, mwngz baenz
nyaengq lij daeuj yawj gou, gou gig docih mwngz,
vihmaz lij hawj gijneix? Vaiq di sou bae!”

Vangz Dungh raen yencangj mbouj hawj naj de,
couh bae cam boux baengzyoux he. Mboujliuh gij
saeh neix deng baengzyoux riu dwk dungx in bae:
“Gijmaz? Soengq laex hawj yencangj, haj bak maenz
ngaenz mwngz hix dawz ndaej ok fwngz? Itbuen
vunz ceiq noix hix soengq song cien maenz;
danghnaeuz miz saeh gouz de, lauheiq lienz bet cien
maenz cungj mbouj ndaej!”

Ha? Vangz Dungj doeksaet dwk aj bak
ngabngab. Ma daengz ranz lij hujdengdeng. Hoeng
mehyah de youq yihyen dang husw haenx cix raen
mbouj geizheih: “Seizneix couh hwng yienghneix,
mwngz huj hix mbouj miz yungh. Gou raen miz vunz
oet aen fungbau hung he haeuj daej swiz de bae,
yawj yienghceij ceiq noix miz fanh maenz ngaenz
bw!”

Ced meh mwngz, ndaek guen dam cienz neix!
Vangz Dungh siengj hwnj gij lwgnyez giz deng
raemxrongz dongj haenx mbouj miz hagdangz

doegsaw, couh engq huj lo. Yienghneix de lienz
hwnz sij faenh genjgij caizliu he, cunjbei mbwn
rongh le couh fat okbae. Mboujliuh bienbien youq
seizhaenx, Liuz yencangj sawqmwh dwk dienhvah
daeuj, coi de sikhaek bae giz de mbat he!

Vangz Dungh damzdingz dwk ganj daengz
yihyen. Hoeng ngamq daengz bakdou, couh yawjraen
gwnz mbonq yencangj miz dab cienz nanwt he,
mehyah yencangj cingq bang de gej gaiq baengzsa
duk aenlaeng de haenx. Sijsaeq baez yawj, aenlaeng
yencangj gaenbonj couh mbouj miz saek di sieng!

“Vangz Dungh, mwngz lij nyengh gijmaz,
gizneix itgungh cib fanh maenz ngaenz, mwngz (,diq
geq mbat he, yawj gaeuq mbouj gaeuq bouj hWIlJ gij
cienz hWHJ hagdangz mbouj gaeuq haenx-----

“Liuz yencangJ """ ” Vangz Dungh mwnh-
saengsaeng dwk ciep gvaq cienz, doeksaet dwk cam:
“Mwngz youh hozbiz ne?”

“Gienh saeh neix danghnaeuz ciuq cingqciengz
baenz bouh baenz bouh banh, mbouj rox aeu caj
daengz ngoenz lawz-----+ Mbouj miz banhfap, aen
yienh raeuz dwg aen yienz hung gangj saenzcingz
he, saehcmgz daiq gaenj, gou camh yungh cungj
banhfap neix, goeng saeh sei banh--+-+-

“Hoeng gienh saeh neix gvaqlaeng vunzlai
baenzlawz yawj mwngz ne?”

“Neix ndei banh---+-- ” Liuz yencangj gangj

dwk couh ndenq gvaqdaeuj bonj bouh he, doengzseiz
cijsi Vangz Dungh: “Mwngz sikhaek bae dawz gij
mingzdan gien cienz hwnj hagdangz neix sij gwnz
ceij nem okdaeu;j.”
” Vangz Dungh ngeizvaeg dwk yawj
Liuz yencangj, fwngz oet haeuj daeh bae nyaenx—
nyaenx fungsaenq genjgij, ndawsim mbouj rox dwg
haemz dwg soemj roxnaeuz dwg van:-+--

Suhgi moq ngamq daj rog sengj diuh daeuj,
daihgya cungj gig gingq de, guh hong hix gig
siujsim, byawz hix mbouj siengj youq seizneix guh
loek gijmaz.

Hoeng bienbien youq seizneix vwnzyincu bungz
daengz vwndiz mbouj ndei banh lo. Suhgi moq youq
gwnz faenh vwnzgen he guh cijsi, gingqyienz dawz
“48 1 (sancangz)” cih “fH (san) ” haenx, sij baenz
cih “ 3% (san)”, vanzlij aeu yaenq ndei fat
roengzbae.

Caizliu daengz vwnzyincu le, hawj cucangj hoj
guh lo. Cigciep gaij gvaqdaeuj, de mbouj gamj, gamj
gaij gij loek suhgi mwngz ra dai ha! Caiq gangj suhgi
ngamq daeuj, de lij mo mbouj cing beizheiq suhgi
ha! Mbouj gaij, ciuq yienghneix yaenq fat roengzbae
saeklaeuq baenz vahriu hawj vunz riu, suhgi caiq
gvaiq roengzdaeuj, de boux vwnzyincu cucangj neix,
lienz gvan neix cungj guh mbouj ndei, lij dang
mbouj dang cucangj?

De caz haujlai swdenj, muengh song cih saw
neix ndaej doengyungh, hoeng sojmiz swdenj cungj
mbouj bang de.

De cam gij vyigen geij boux fucucangj,
gyoengqde cungj dwg da hung daengx da iq, mbouj
miz cawjeiq.

Gienh saeh neix sawj de gwn mbouj van, ninz
mbouj ndaek. Ai! Baenzlawz bienbien youq seizneix
ok cungj saeh hoj guh neix ha.

Siengj mbouj daengz, seizhaenx ndaw cu boux
gohyenz iq ngamq faenboiq daeuj haenx riu lo, de
naeuz: “Neix miz maz hoj guh?”

Cucangj ganjgip cam baenzlawz guh?

Cij raen boux gohyenz iq neix, dawz gij baevah
suhgi gvaqdaeuj, youq gwnz cih “3” diemj diemj
maeg he, diemj maeg neix dawz cih saw neix goemq
dwk ndaemndat bae.

Cucangj doeksaetyat: Loengh gij baevah suhgi
Valh bae, ra dai ha! De ganjgip ciengj gvaqdaeu]

“Dai lo, mwngz baenzlawz yienghneix guh ha?”

Gohyenz iq mbouj vueng mbouj muengz, dawz
baevah gvaqdaeuj, youq gwnz diemj maeg haenx,
yungh bit veh ok diuz sienq he, yienzhaeuh ciuq gij
bitveh suhgi sij cih “f5 " he. De naeuz: “Couh dawz
gijneix bae yaenq ba! Danghnaeuz cam gizneix
vihmaz miz diemj maeg he, couh naeuz dwg gou
mbouj siujsim deng maeg doek roengzbae.
Yienghneix youh mbouj saetnaj suhgi, youh mbouj
dawz cih loek fat roengzbae, mbouj dwg doiq song
mbiengj cungj ndei ha? Danghnaeuz ok maz vwndiz,
couh naeuz dwg gou guh. Fanjcingq gou dwg boux
bing’iq he, lau gijmaz?”

Cucangj miz di dawz mbouj dingh cawjeiq,
itseiz mbouj rox baenzlawz guh lo.

Cijsi yaenq ndei soengq hawj suhgi, suhgi hix
mbouj sijsaeq yawj. Diemj maeg neix gingqyienz
mbouj miz saek yiengh saeh gvagbae lo. Cucangj hix
cuenggsim roengzdaeuj lo.

Gienh saeh neix mbouj rox baenzlawz gij vunz
ndaw bangunghdingh cungj rox lo, boux misuh
suhgi rox le mbouj gamj muenz, couh cigeciep veibau
hawj suhgi.

Suhgi dingq le ndawsim baez doeksaet, de bek
aen gyaeuj de naeuz: “Neix cungj gvaiq gou. Couh di
saeh neix, guhmaz loengh ndaej baenz fukcab,
yawjdaeuj raeuz baihgwnz baihlaj ndawde, lij noix
caensim caeuq saenqnyaemh ha!”

Ngoenz haenx boux suhgi lizyiuh daeuj yawj
suhgi moq, suhgi moq dawz gienh saeh neix
yienzyienz bonjbonj Iwnh hawj laux suhgi. Laux
suhgi yawj caizliu yaenq ndei haenx le, itseiz singq
hwnj youq gwnz caizliu sij seiq coenz vah:

Loek cih mbouj citgeiz, diemj baez maeg couh
baenz. Gwnzbiengz saeh mbouj nanz, cix lau
doxngeiz laeg.

Laux suhgi sij sat cuengq bit roengzdaeuj. Song
boux suhgi mwngz yawj gou gou yawj] mwngz,
cungj roxnyinh miz di sim’in, cix gangj mbouj

okdaeuj.



